
RAQAMLI VALYUTANI TO'LOV VOSITASI SIFATIDA
JORIY ETISH SHAROITIDA KORRUPSIYA VA YASHIRIN
IQTISODIYOTGA TA'SIRINING 1QTISODIY VA
INSTITUTSIONAL JIHATLARI

ANNOTATSIYA KALIT SO“ZLAR

Mazkur maqolada Markaziy bank raqamli valyutasini Markaziy bank raqamli valyuta-
(CBDC) to‘lov vositasi sifatida joriy etishning iqtisodiy va si, CBDC, ragamli so‘m, to‘lov ti-
institutsional jihatlari tahlil qilingan. Xalqgaro ilmiy adabi- zimlari, moliyaviy inklyuziya, bank
yotlar va xorijiy tajriba asosida CBDCning to‘lov tizimla- tizimi.

r1 samaradorligi, moliyaviy inklyuziya hamda bank tizimi
barqarorligiga ta’siri baholangan. Shuningdek, ragam-
li valyutani joriy etish bilan bog‘liq asosiy muammo-
lar va xavflar ko‘rib chigilgan. Olingan natijalar asosida
O‘zbekiston sharoitida ragamli so‘mni bosqichma-bosqich
joriy etish bo‘yicha umumiy xulosalar shakllantirilgan.

KIIOYEBBIE CJTOBA

B crarbe paccmarpuBaioTCd OKOHOMUYECKHE H
WHCTUTYIIMOHAJIbHBIE AaCMEKThl BHeApeHus uudpoBon
BaloThl 1eHTpanbHOro Oanka (CBDC) B kadecTBe
cpencTBa riarexa. Ha ocHoBe aHanm3a MeXIyHapOIHON
HAy4YHOU JIUTEpaTyphl U 3apyO0eKHOTO OIbITa OLIEHUBAETCS
Biausinue CBDC Ha 3 (})EeKTUBHOCTD IUIATEKHBIX CUCTEM,
(MHAHCOBYIO WMHKIIIO3UIO U YCTOWYMBOCTH OAHKOBCKOTO
cekrtopa. Takxke BBISBICHBI KIIOUYEBbIE MPOOIEMBI U
PHUCKH, CBSI3aHHBIE C BHeApeHueM HudpoBbIX BamoT. Ha
OCHOBE TMOJYYEHHBIX pe3yJabTaToB CGHOPMYIHUPOBAHbBI
00001IEHHBIE BBIBOABI IO TOJTATHOMY BHEAPEHUIO
u(poOBOro cyma B YCIOBUAX Y30eKUCTaHa.

ABSTRACT

[udposas Bamora lLleHTpasb-
Horo 6anka, CBDC, uudpoBoii cym,
IIaTeXHbIE CUCTEMbl, (hPMHAHCOBas
MHKJITI03Ms1, 0aHKOBCKasl cUCcTeMa.

KEY WORDS

This article examines the economic and institutional
aspects of introducing a central bank digital currency
(CBDC) as a means of payment. Based on international
academic literature and foreign experience, the study as-
sesses the impact of CBDC on payment system efficiency,
financial inclusion, and banking sector stability. Key chal-
lenges and risks associated with CBDC implementation
are also identified. The findings provide general conclu-
sions regarding the gradual introduction of a digital soum
in Uzbekistan.

Central bank digital currency,
CBDC, digital soum, payment sys-
tems, financial inclusion, banking
system.

Kirish — CBDC) milliy pul tizimlarini

o‘nggi yillarda ragam- modernizatsiya qilishning mu-
S li texnologiyalarning him vositasi (instrumenti) sifati-
jadal rivojlanishi  da keng muhokama gilinmoqda.

jahon moliya tizimida tub o‘z-
garishlarni yuzaga keltirmoqda.
Aynigsa, to‘lov munosabatla-
rida ragamli yechimlarni joriy
etish, naqd pulga bo‘lgan ehti-
yojni kamaytirish va moliyaviy
operatsiyalarning shaffofligini
oshirish masalalari ko‘plab dav-
latlarning iqtisodiy siyosatining
ustuvor yo‘nalishlaridan biriga
aylandi. Shu sharoitda Marka-
zly bank ragamli valyutalari
(Central Bank Digital Currency

CBDC milliy valyutaning
Markaziy bank tomonidan
chigariladigan ragamli shakli
bo‘lib, u naqd va an’anaviy
naqdsiz pullarga qo‘shimcha
hisoblanadi. Ushbu instrument
to‘lov tizimlarining samara-
dorligini oshirish, tranzaksiya
xarajatlarini qisqartirish, moli-
yaviy inklyuziyani kengaytirish
hamda pul-kredit siyosati ta’sir-
chanligini kuchaytirish imkoni-
yatlarini taqdim etadi. Shu bilan

birga, raqamli valyutalarning
joriy etilishi bank tizimi barqa-
rorligi, ma’lumotlar maxfiyligi
va kiberxavfsizlik bilan bog‘liq
yangi muammolarni ham kun
tartibiga olib chigmoqda.

Jahon amaliyoti shuni ko‘r-
satadiki, bir qator mamlakatlar
CBDCni joriy etish bo‘yicha
tadqiqot va pilot loyihalarni
amalga oshirib, ayrim hollarda
esa uni to‘lov vositasi sifatida
cheklangan yoki keng ko‘lam-
da qo‘llash bosqichiga o‘tmog-
da. Bunda raqamli valyutani
bosqichma-bosqich, milliy iq-
tisodiyot xususiyatlarini inobat-

ga olgan holda joriy etish eng
maqbul yondashuv sifatida qa-
ralmoqda.

O‘zbekistonda ham ragam-
li iqtisodiyotni rivojlantirish,
naqdsiz hisob-kitoblarni ken-
gaytirish va iqtisodiyot shaf-
fofligini oshirishga qaratilgan
islohotlar doirasida raqamli
so‘mni joriy etish masalasi
dolzarb ahamiyat kasb etmogq-
da. Shu nuqtayi nazardan, Mar-
kaziy bank raqamli valyutasini
to‘lov vositasi sifatida joriy
etishning iqtisodiy va institut-
sional jihatlarini ilmiy asosda
tahlil qilish muhim hisoblanadi.

Mazkur maqolaning magq-
sadi — Markaziy bank raqamli
valyutasini to‘lov vositasi sifa-
tida joriy etishning iqtisodiy va
institutsional ta’sirlarini tahlil
qilish, xorijiy tajriba asosida
ushbu jarayon bilan bog‘liq
asosly muammolarni aniqlash
hamda O¢zbekiston sharoitida
raqgamli so‘mni bosqichma-
bosqich joriy etish bo‘yicha
ilmiy xulosa va takliflar ishlab
chiqishdan iborat.

Adabiyotlar
tahlili

Bugungi kunda Marka-
ziy bank raqamli valyutalari
(CBDC) jahon iqtisodiy adabi-
yotida alohida tadqiqot obyekti-
ga aylanib, ularning moliya tizi-
mi, to‘lov infratuzilmasi hamda
pul-kredit siyosatiga ta’siri
keng o‘rganilmoqda. Xususan,
Xalgaro hisob-kitoblar banki
(BIS) tomonidan tayyorlangan
tadgiqotlarda CBDC naqd pulga
go‘shimcha shakl sifatida to‘lov

tizimlarining ~ samaradorligini
oshirishi, tranzaksiya xarajat-
larini qisqartirishi va Markaziy
banklar uchun monetar siyosat
instrumentlarini  kengaytirishi
mumkinligi ta’kidlanadi [1].

Xalqaro valyuta jamg‘arma-
si (IMF) hisobotlarida ragamli
pullarni joriy etish moliyaviy
inklyuziyani oshirish, soya iq-
tisodiyoti ulushini qisqartirish
va soliq bazasini kengaytirish-
ga xizmat qilishi ilmiy jihatdan
asoslangan [2]. Shu bilan birga,
IMFning keyingi tadqiqotlarida
CBDCning bank tizimi barqa-
rorligiga ehtimoliy ta’siri, jum-
ladan, depozitlar chiqib ketishi
va likvidlik bilan bog‘liq xavf-
lar alohida tahlil gilingan [3].

Yevropa Markaziy ban-
ki (ECB) tomonidan ishlab
chiqilgan ragamli yevro kon-
sepsiyasiga bag‘ishlangan hi-
sobotlarda CBDCning fuqaro-
lar uchun xavfsiz va ishonchli
to‘lov vositasi sifatida joriy eti-
lishi, bir vaqtning o‘zida esa
pul aylanmasidagi noqonuniy
operatsiyalarni cheklash imko-
niyati mavjudligi qayd etilgan
[4]. Shuningdek, ECB ishchi
hujjatlarida CBDCning tijorat
banklari orqali moliyaviy vo-
sitachilik jarayoniga ta’siri na-
zariy va amaliy jihatdan tahlil
qilingan [5].

Jahon banki (World Bank)
tadqiqotlarida CBDCni joriy
etish uchun texnologik infratu-
zilma, huquqiy tartibga solish
va institutsional tayyorgarlik
hal qiluvchi ahamiyatga ega
ekanligi ta’kidlanadi [6]. Ushbu
manbalarda raqamli valyutalar-

ni bosqichma-bosqich, avvalo,
pilot loyihalar orqali joriy etish
eng maqgbul yondashuv sifatida
ko‘rsatiladi.

Barqaror tokenlar (stable-
coins) masalasiga bag‘ishlangan
Moliyaviy barqarorlik kengashi
(FSB) hisobotlarida ularning
transchegaraviy to‘lovlar va
xalqaro hisob-kitoblarda muhim
rol o‘ynashi mumkinligi bilan
birga, tizimli xatarlar tug‘dirish
ehtimoli ham mavjudligi qayd
etilgan [7]. Shu bois barqaror
tokenlar va CBDC o‘rtasidagi
o‘zaro munosabatlar alohida
tartibga solishni talab etuvchi
yo‘nalish sifatida qaraladi.

Korrupsiya va yashirin iqg-
tisodiyot masalalari bo‘yicha
Transparency International tah-
lillarida raqamli to‘lovlar ulu-
shining oshishi davlat moliya-
viy nazoratini kuchaytirishi,
inson omilini qisqartirishi va
korrupsion xavflarni kamayti-
rishi mumkinligi ta’kidlangan
[8]. Bu esa ragamli valyutalar-
ni joriy etishning institutsional
ahamiyatini yanada oshiradi.

Mintaqaviy tajriba nuqtayi
nazaridan, Xitoy Xalq banki to-
monidan taqdim etilgan materi-
allarda ragamli yuan (e-CNY)
orqali  tranzaksiyalarni real
vaqtda  kuzatish  imkoniyati
solig va moliyaviy intizomni
mustahkamlayotgani qayd etil-
gan [9]. Ushbu tajriba CBDCni
to‘lov vositasi sifatida qo‘llash-
ning amaliy samaralarini namo-
yon etadi.

Umuman olganda, mavjud
ilmiy adabiyotlar tahlili CBDC-
ni joriy etish masalasi faqat

texnologik innovatsiya emas,
balki pul-kredit siyosati, bank
tizimi barqarorligi, moliyaviy
shaffoflik hamda korrupsiya va
yashirin iqtisodiyotga qarshi
kurashish bilan bog‘liq komp-
leks institutsional islohot ekani-
ni ko‘rsatadi. Biroq milliy sha-
roitlarni inobatga olgan holda
CBDCni to‘lov vositasi sifatida
joriy etishning aniq iqtisodiy
ta’sirlari va institutsional oqi-
batlarini chuqur empirik baho-
lashga bo‘lgan ehtiyoj saqlanib
qolmoqda.

Tadqiqot savollari
va gipotezalar

Mavjud ilmiy adabiyotlar-
da Markaziy bank ragamli val-
yutalari (CBDC) asosan to‘lov
infratuzilmasini modernizatsiya
qilish, pul-kredit siyosati sama-
radorligini oshirish va moliya-
viy inklyuziyani kengaytirish
nuqtayi nazaridan o‘rganilgan.
Birog CBDCni aynan to‘lov
vositasi sifatida joriy etish-

ning milliy iqtisodiyotdagi
aniq iqtisodiy va institutsio-
nal ta’sirlari rivojlanayotgan

mamlakatlar sharoitida yetarli-
cha empirik tahlil gilinmagan.
Xususan, naqd pul aylanmasi,
bank tizimi barqarorligi hamda
to‘lovlar shaffofligi orqali kor-
rupsiya va yashirin iqtisodiyot-
ga ta’sir masalalari kompleks
baholanmagan.

Ushbu tadqiqot mazkur il-
miy bo‘shligni to‘ldirish mag-
sadida CBDCni to‘lov vositasi
sifatida joriy etishning iqtisodiy
va institutsional ogqibatlarini
aniqlashga qaratilgan. Tadqiqot

doirasida CBDC joriy etili-
shi naqd pul aylanmasi, tijorat
banklari depozit bazasi, moli-
yaviy shaffoflik va moliyaviy
inklyuziya  ko‘rsatkichlariga
qanday ta’sir ko‘rsatishi o‘rga-
niladi.

Shu asosda quyidagi umu-
miy gipotezalar ilgari suriladi:

Markaziy bank raqamli val-
yutasini to‘lov vositasi sifatida
joriy etish naqd pul aylanmasi
ulushining qisqarishiga olib ke-
ladi;

ragamli valyutaning joriy
etilishi bank tizimiga muayyan
ta’sir ko‘rsatadi, biroq ushbu
ta’sir bosqichma-bosqich joriy
etish orqali yumshatilishi mum-
kin;

raqamli to‘lovlar shaffof-
ligining oshishi korrupsiya va
yashirin iqtisodiyot ulushining
kamayishiga xizmat qiladi;

CBDCning qo‘llanilishi
moliyaviy xizmatlardan foyda-
lanish imkoniyati cheklangan
aholi qatlamlari uchun to‘lov
infratuzilmasiga kirishni oson-
lashtiradi.

Tadgqiqot
metodologiyasi

Tadqiqot jarayonida Mar-
kaziy bank raqamli valyuta-
sini to‘lov vositasi sifatida
joriy etishning iqtisodiy va ins-
titutsional jihatlarini o‘rganish
magqsadida ikkilamchi statistik
ma’lumotlar hamda xalqaro
va milliy institutsional hujjat-
lardan foydalanildi. Olingan
ma’lumotlarga ishlov berishda
mantiqiy mushohada, adabiyot-
larni tanqidiy o‘rganish, analiz

va sintez, induksiya va deduksi-
ya, taqqoslash, ma’lum belgilar
asosida klassifikatsiyalash, shu-
ningdek, iqtisodiy tahlil usullari
qo‘llanildi.

Tadqiqot doirasida xalgaro
moliyaviy institutlar va Marka-
ziy banklar ma’lumotlari asosi-
da qiyosiy tahlil amalga oshi-
rilib, CBDC joriy etilishi bilan
bog‘liq naqd pul aylanmasi,
bank tizimi barqarorligi, to‘lov
tizimlari samaradorligi va moli-
yaviy shaffoflik ko‘rsatkichlari
baholandi. Shuningdek, xori-
jiy tajriba va milliy iqtisodiyot
sharoiti o‘rtasidagi farqlar tahlil
qilinib, ilmiy xulosalar shakl-
lantirildi.

Tahlil va natijalar

1. Markaziy bank ragam-
li valyutasini joriy etishning
asosiy iqtisodiy muammolari.
Markaziy bank ragamli valyu-
tasini (CBDC) to‘lov vositasi
sifatida joriy etish moliya tizi-
mida bir qator murakkab iqtiso-
diy va institutsional muammo-
larni yuzaga keltiradi. Avvalo,
ushbu jarayon tijorat banklari
faoliyatiga ta’sir ko‘rsatishi
mumkin. Aholi va xo‘jalik yu-
rituvchi subyektlar tomonidan
raqamli hamyonlarda mablag’
saqlash imkoniyati kengayishi
natijasida tijorat banklaridan
depozitlar chiqib ketishi ehti-
moli ortadi. Bu holat banklar-
ning resurs bazasiga, kreditlash
hajmiga hamda banklararo lik-
vidlik mexanizmlariga salbiy
ta’sir ko‘rsatishi mumkin.

Shu bilan birga, CBDC joriy
etilishi pul aylanmasi tuzilmasi-

ni o‘zgartirib, naqd pulga bo‘l-
gan talabni qgisqartirishga olib
keladi. Naqd pul aylanmasining
qisqarishi davlat xarajatlarini
kamaytirish va pul aylanmasini
nazorat qilish imkoniyatlarini
kengaytirishi mumkin bo‘lsa-
da, mazkur jarayon aholining
ragamli savodxonligi va to‘lov
infratuzilmasining yetarli dara-
jada rivojlanganligiga bevosita
bog‘liq.

Bundan tashqari, ragam-
li valyutalarni joriy etish
ma’lumotlar maxfiyligi va ki-
berxavfsizlik bilan bog‘liq
muammolarni ham kuchaytira-
di. Barcha tranzaksiyalarning
raqamli shaklda qayd etilishi
moliyaviy shaffoflikni oshira-
di, biroq fuqarolarning shaxsiy
ma’lumotlarni himoya qilish
bo‘yicha qat’iy huquqiy va tex-
nologik mexanizmlarni talab
etadi.

2. CBDChning to‘lov tizimi
va bank tizimiga ta’siri. Tah-
lil natijalariga ko‘ra, CBDC-
ni to‘lov vositasi sifatida joriy
etish to‘lov tizimlari samara-
dorligini oshirish imkoniyatiga
ega. Raqamli to‘lovlar ulushi-
ning ortishi tranzaksiyalarning
tezkorligi va aniqligini ta’min-
lab, to‘lov operatsiyalari bilan
bog‘liq xarajatlarni qisqartiradi.
Shuningdek, to‘lov jarayonla-
rining raqamlashtirilishi hisob-
kitoblarni real vaqt rejimida ku-
zatish imkonini beradi.

Bank tizimi nuqtayi naza-
ridan, CBDC ikki tomonlama
ta’sirga ega. Bir tomondan,
raqamli valyutalar to‘lov infra-
tuzilmasini rivojlantirib, bank

xizmatlarining sifatini oshiradi.
Ikkinchi tomondan esa, depo-
zitlarning bir qismi Markaziy
bank tizimiga o‘tishi banklar
uchun resurs cheklanishiga olib
kelishi mumkin. Shu sababli
xalqaro tajribada ikki bosqichli
(intermediated) CBDC model-
laridan foydalanish, shuning-
dek, ragamli hamyonlar uchun
hajm limitlarini joriy etish mag-
bul yechim sifatida qaraladi.

3. Korrupsiya va yashirin
iqtisodiyotga ta’siri. Raqam-
li valyutalarni joriy etishning
muhim institutsional jihatlari-
dan biri ularning korrupsiya va
yashirin iqtisodiyotni qisqarti-
rishdagi roli hisoblanadi. Tahlil
shuni ko‘rsatadiki, to‘lov ope-
ratsiyalarining raqamli shaklda
amalga oshirilishi moliyaviy
jarayonlarning to‘liq qayd eti-
lishini ta’minlaydi va davlat
moliyaviy nazoratini kuchayti-
radi. Bu esa soliq bazasini ken-
gaytirish va budjet daromadla-
rini oshirish uchun qo‘shimcha
imkoniyatlar yaratadi.

Shu bilan birga, raqamli
to‘lovlar inson omilini gisqarti-
rib, korrupsion sxemalar uchun
sharoitni cheklaydi. Aynigsa,
davlat xaridlari, ijtimoiy to‘lov-
lar va subsidiyalar tizimida
ragamli valyutalardan foydala-
nish shaffoflikni oshirishga xiz-
mat qilishi mumkin. Biroq bu
samara faqat tegishli huquqiy
baza va samarali institutsional
mexanizmlar mavjud bo‘lgan
taqdirdagina to‘liq namoyon
bo‘ladi.

4. Xorijiy tajriba tahlili.
Xorijiy mamlakatlar tajribasi

MOLIYACHI MA'LUMOTNOMASI

CBDCni joriy etishda turli mo-
dellar qo‘llanilayotganini ko‘r-
satadi. Masalan, Bagama orolla-
rida joriy etilgan ragamli valyuta
aholi va biznes uchun to‘lov vo-
sitasi sifatida qo‘llanilib, chekka
hududlarda moliyaviy xizmatlar-
dan foydalanish imkoniyatlarini
kengaytirgan. Xitoyda raqamli
yuan (e-CNY) pilot loyihalar
doirasida keng qo‘llanilib, cha-
kana savdo va davlat xizmatlari-
da to‘lov vositasi sifatida sinov-
dan o‘tkazilmoqda.

Yevropa mamlakatlarida esa
ragamli yevro konsepsiyasi eh-
tiyotkorlik bilan ishlab chiqil-
mogqda. Yevropa Markaziy ban-
ki ragamli valyutani naqd pulga
to‘liq alternativa emas, balki
uni to‘ldiruvchi vosita sifatida
ko‘rib, bank tizimi barqarorligi-
ni saqlashga qaratilgan cheklov-
lar joriy etishni taklif qilmoqda.
Ushbu tajribalar CBDCni joriy
etishda bosqichma-bosqichlik
va institutsional muvozanatni
saqlash muhimligini ko‘rsatadi.

5. Tahlil natijalarining
umumiy bahosi. Yuqoridagi
tahlil natijalari shuni ko‘rsatadi-
ki, Markaziy bank ragamli val-
yutasini to‘lov vositasi sifatida
joriy etish igtisodiy samarador-
likni oshirish, moliyaviy shaf-
foflikni ta’minlash va raqam-
li iqtisodiyotni rivojlantirish
uchun keng imkoniyatlar yara-
tadi. Shu bilan birga, mazkur
jarayon bank tizimi barqarorli-
gi, kiberxavfsizlik va huquqiy
tartibga solish bilan bog‘liq
muammolarni inobatga olgan
holda ehtiyotkor va muvozanat-
li yondashuvni talab qiladi.

O‘tkazilgan tadqiqot va tah-
lil natijalari shuni ko‘rsatadiki,
Markaziy bank ragamli valyu-
tasini (CBDC) to‘lov vositasi
sifatida joriy etish zamonaviy
moliya tizimini transformatsiya
qilishga garatilgan muhim ins-
titutsional islohot hisoblanadi.
CBDC to‘lov tizimlari sama-
radorligini oshirish, naqd pul
aylanmasini qisqartirish, moli-
yaviy operatsiyalar shaffofligi-
ni ta’minlash hamda moliyaviy
inklyuziyani kengaytirish uchun
yangi imkoniyatlar yaratadi.

Tahlil natijalari CBDC joriy
etilishi naqd pul ulushining ka-
mayishiga olib kelishi mumkin-
ligini, shuningdek, bank tizimi-
ga muayyan institutsional ta’sir
ko‘rsatish ehtimolini ko‘rsatdi.
Aynigsa, tijorat banklari depozit
bazasiga ta’sir, likvidlik bilan
bog‘liq xavflar va kiberxavfsiz-
lik masalalari ushbu jarayon-
da asosiy muammolar sifatida
namoyon bo‘ladi. Shu sababli
ragamli valyutalarni joriy etish
jarayoni ehtiyotkor, bosqichma-
bosqich va ilmiy asoslangan
yondashuvni talab qiladi.

Shu bilan birga, ragam-
li to‘lovlar ulushining oshishi
korrupsiya va yashirin iqtiso-
diyotni gisqartirish uchun ins-
titutsional asos yaratishi, soliq
ma’murchiligi va davlat moli-
yaviy nazorati samaradorligini

oshirishi mumkin. Xorijiy tajri-
ba tahlili esa CBDCni naqd pul
va mavjud naqdsiz pul shaklla-
rini to‘ldiruvchi vosita sifatida
joriy etish eng magbul yechim
ekanini tasdiglaydi.

O‘tkazilgan tadqgiqot va
xalqaro tajribadan kelib chiqqan
holda, O‘zbekistonda Markaziy
bank raqamli valyutasini joriy
etish bo‘yicha quyidagi ilmiy-
amaliy takliflar ilgari suriladi:

1. CBDCni bosqichma-
bosqich joriy etish. Raqamli
so‘mni avvalo cheklangan doi-
rada, pilot loyihalar asosida
joriy etish orqali uning iqtiso-
diy va institutsional ta’sirlarini
baholash, keyinchalik bosqich-
ma-bosqich keng joriy etish
maqsadga muvofiq.

2. IKkki bosqichli (inter-
mediated) modelni qo‘llash.
Ragamli so‘mni joriy etishda
tijorat banklari orqali amalga
oshiriladigan modelni tanlash
bank tizimi barqarorligini sag-
lash va depozitlar chiqib ketishi
xavfini kamaytirishga xizmat
qiladi.

3. Bank tizimi barqaror-
ligini himoya qilish mexa-
nizmlarini joriy etish. Ragamli
hamyonlar bo‘yicha hajm limit-
lari, foiz hisoblanmasligi kabi
cheklovlarni belgilash orqali
tijorat banklarining resurs baza-
sini himoya qilish zarur.

4. Ma’lumotlar xavfsizli-
gi va maxfiylikni ta’minlash.
Ragamli so‘m orqali amal-
ga oshiriladigan operatsiyalar
bo‘yicha shaxsiy ma’lumotlarni
himoya qilish, kiberxavfsizlik
standartlarini kuchaytirish va
“cheklangan anonimlik” tamo-
yilini huquqiy jihatdan mustah-
kamlash muhim hisoblanadi.

5. Korrupsiya va yashi-
rin iqtisodiyotga qarshi in-
strument sifatida foydalanish.
Ragamli so‘mni davlat xarid-
lari, ijtimoiy to‘lovlar va soliq
to‘lovlari tizimiga bosqich-
ma-bosqich integratsiya qilish
orqali moliyaviy shaffoflikni
oshirish mumkin.

6. Aholining raqamli sa-
vodxonligini oshirish. Ragam-
li valyutani joriy etish bilan
bog‘liq xavflarni kamaytirish
va jamoat ishonchini shakllan-
tirish maqsadida aholi va tad-
birkorlar uchun keng qamrovli
axborot-tushuntirish  ishlarini
amalga oshirish zarur.

7. Xalqaro tajriba va
konsalting tavsiyalaridan
tizimli foydalanish. Ragam-
li so‘mni joriy etish bo‘yicha
“Yo‘l xaritasi’ni xalqaro mo-
liyaviy institutlar va yetakchi
konsalting kompaniyalari tav-
siyalari asosida ishlab chiqish
va doimiy ravishda yangilab
borish magsadga muvofiq.

